Nebi DERVISHI

NDIHMAT HUMANITARE TE STRUGANEVE PER
KOSOVEN (1990-1999)

Abstrakt:

Vitet 1989-1990 né Kosové si edhe né té gjitha trevat etnike shqiptare
lindore, ishin vitet e kthesave tona, e rikthimit nga vetvetja. Ishin vitet
e ndérrimeve dhe té sfidave té médha pér popullin toné né Kosové, si
edhe né mbaré viset etnike shqiptare, né kéto hapésira té Evropés. Né
fund té vitit 1989 dhe né fillim té vitit 1990, pushteti okupues serbo-
sllav nisi rrénimin e ¢do gjéje shqiptare né kéto hapésira. Okupatori
serb atakoi edhe genien toné njerézore e kombétare, fetare e
kulturore. Nga ajo kohé, por edhe mé paré, sikurse edhe gjaté viteve
gé pasuan, okupatori serb helmoi brezat toné té rinj, largoi me dhuné
nga puna mé se 150 mijé shqiptaré té punésuar, uzurpoi objektet
shkollore, vrau, plagosi, maltretoi, dhunoi, masakroi shqiptarét e
pafajshém e té pambrojtur. Okupatori shkoi edhe mé larg, né Kosové
do té aplikoi pastrimin etnik. Ata me sakrifica t¢ médha u ngritén né
mbrojtje té pragut té shtépisé, té cilén pa dyshim e kishin amanet nga
té parét e tyre brez pas brezi.

Fjalét kyce: Kosova, Struga, ndihmat humanitare, Kryqi i Kug.
Serbia pér té mbajtur njé stabilitet t& brishté, pa humbur kohé

né Kosové vendosi forca té shumta policore dhe ushtarake.
Megjithaté, situata shkonte duke u pérkegésuar gjithnjé e mé tepér

gjaté vitit 1990. Si né ¢do vend té Kosovés, okupatorét serbé filluan té
bé&jné gjenocid ndaj popullsisé shqiptare.t

Né pranverén e vitit 1990 né téré Kosovén ndodhén helmime
té shumta té qytetaréve, e sidomos té nxénésve népér shkolla.
Menjéheré pas shumé vrasjeve dhe helmimeve, né Kosové u
mobilizua inteligjencé kosovare, e cila pak mé herét (23 dhjetor 1989)
do té formojé Lidhjen Demokratike té Kosovés.? Pérve¢ mbrojtjes
politike, populli kishte nevoja té tjera, si¢ ishte ajo e ndihmave né
ushgime e veshmbathje dhe e gjérave té tjera pér mbijetesé. Edhe
késaj radhe pérséri intelektualét kosovaré gjykuan drejt edhe pér kéto
momente, duke paré se té gjitha institucionet shtetérore né Kosové, si
Qendra e Punés Sociale, Kryqgi i Kuq dhe organizatat e tjera nuk
funksiononin dhe nuk kishte si t’i dilej né ndihmé kétij populli fatkeq,
pérvec grupit té intelektualéve, si: prof. Idriz Ajeti, prof. Anton Cetta,
prof. Fehmi Agani, prof. Zekeria Cana, dr. Dom Lush Gjergji, prof.
Agni Dika e Jak Mita e disa té tjeré, té cilét pa humbur kohé morén
vendim gé té formojné njé institucion humanitar gé do t& mban emrin
e altruistes soné dhe botés, me origjiné shqiptare, Néné Terezés apo
Gonxhe Bojaxhiut, e lindur né Shkup, né vitin 1910.3

Shoqata Humanitare Bamirése “Néné Tereza” u formua né
Prishting, mé 10 maj 1990. Nuk vonoi shumé pasuan themelimi edhe i
degéve né té gjitha komunat e Kosovés dhe né trojet e tjera etnike
shqiptare né ish-Jugosllavi,* ndérkaqg né qytetin e Strugés, degé e késaj
shogate do té themelohej mé 17 néntor 1990. Kjo degé e SHHB “Néné
Tereza” té Prishtinés (mé voné pas regjistrimit) 27.01.1991 do té jeté
bartése e té gjitha ndihmave humanitare bamirése té struganéve né
vitet 1990-1999, dedikuar kosovaréve.®

! Shaban Braha, Gjenocidi serbomadh dhe géndresa e shqgiptaréve (1844-1990),
Tirané, 1991, 513-516.

2 Xhelal Gjecovi, Shteti shgiptar dhe ¢éshtja e Kosovés, Tirané 1998, 72.

3 Zejnulla Qyra, Struga pér Kosovén 1999, Strugé, 2006, 49.

4 Bahtir Thagi, Malisheva - ujévaré e bamirésisé, Prizren 2017, 17.

5 Arkivi i SH.H.B. “Néné Tereza”, Strugé, Dokumentet e themelimit.

Ndihmat e para gé kané arritur né Kosové mé 19 gershor 1990,
kané gené nga Struga e Veleshta dhe até 60 toné ushgime (miell e
gruré) pér Malishevén, té cilat kané gené inkurajimi i madh moral, por
edhe njé vérejtje se solidariteti éshté vetém njé segment me réndési,
por jo edhe aq me peshé té ndikimit, sa t€ zbus apo ta zvogéloj
varféring.® Aty nga mesi i muajt gershor té vitit 1990, njé delegacion i
komunés sé Malishevés (z. Xhafer Kastrati e Ahmet Hoxha), do té
géndrojné né Strug€, me ¢’rast pariné e bashkésive lokale té fshatrave
té Strugés do t’i informojné pér gjendjen tepér té rénduar qé
mbretéronte né komunén e Malishevés, pas masakrés sé paré serbe té
30 janarit 1990, ku u vrangé 3 persona dhe dhjetéra té tjeré u plagosen.’

Mé 19 gershor 1990, nga Struga pér né Malishevé do té niset
konvoji me gjashté (6) kamioné té ngarkuar me artikuj ushgimoré (mé
shumé se 60 toné) dhe pas shumé peripecive e kurthe qé ia pérgatiste
policia sllavo-magedonase e koordinuar me até serbe, né mbrémjen e
asaj dite do té arrijné né vendin e caktuar, né komunén e Malishevés.
Po t’1 pérmendi emrat e atyre atdhetaréve q¢€ até dité hogén “t€ zinjté e
ullirit”, pra emrat e shoferéve t€ kamionéve, si: Ramadan Vlashi,
Xhevit Hani, Ami Hanit, Adi Miminit, Mazar Polisit, Amdi Amzait,
Musa Musait dhe Subi Amzait, té cilét me gjithé provokimet gé
Kishin, nuk rané né kurthin e tyre.

Ndihmat e véllezérve strugané nuk do té ndérpriten vetém me
ndihmén e paré. Né néntor té 1990, pas themelimit t¢ SHHB “Néné
Tereza”, dega né Strugé, njé delegacion i késaj shoqate bamirése né
gytetin e Malishevés do té dérgojné 30 mijé dollaré amerikané. Kéto
mjete financiare me sugjerimin e migve nga Malisheva do té
shpérndahen né ato vise ku pati nevoja emergjente né qytetin e
Mitrovicés dhe né vende té tjera. Prof. Bahtir Thaci né monografiné e
tij “Malisheva - ujévara e bamirésis€”, thoté se ndihma e véllezérve
nga Struga nuk ishte vetém me artikuj ushgimoré. Ata ndihmuan edhe
me medikamente medicinale, té cilat ia dhuruan Shtépisé sé Shéndetit

6 Dom Lush Gjergji, “Sofra e Nénés Terezé, Prishting”, 2000,18.
" Bahtir Thaci, Malisheva..., 11-14.

né Malishevé, me njé vleré prej 13 mijé dinarésh, té cilat i kishin bleré
me para né doré népér farmaci®. Né verén e vitit 1990, njé delegacion
bamirésie nga Struga do té vizitoj¢ Malishevén, té cilét pérveg
ndihmave qé ofruan me kété rast, nga nikoqgirét kérkuan gé 100
nxénésit té cilét rrjedhin nga familjet né nevojé, té zgjidhen dhe té
vijné né Strugé. Nxénésit do té vendosen népér familjet népér fshatrat
e Strugés dhe né qytet, jo vetém pér pushime verore, por, edhe né té
njéjtén kohé do té keté si géllim pér té krijuar njé migési né mes tyre.

Mé 31 maj 1991, gazeta “Rilindja”® njofton se njé delegacion i
SHHB “Néné Tereza”, dega né Malishevé, do t€ qéndrojé né Strugé
pér njé vizité falénderimi, pér ndihmén gé ua kishin dérguar kohé mé
paré. Ky delegacion pritet né Strugé e Veleshté nga Irfan Vlashi,
kryetar i SHHB “Néné Tereza” dhe veprimtar pér ¢éshtje kombétare, 1
cili ndér t€ tjera do t€ pérgjigjet: “Nuk ka nevojé fare t€ na
falénderoni, se ne kété e kemi detyré véllazérore e kombétare™. Para se
té pércillet delegacioni nga Malisheva, atyre do t’u dorézohen pesé (5)
mijé dollaré amerikané. Kéto mjete do té shpérndahen si vijon: 2 500
dollaré punétoréve komunalé (70), té cilét 6 muaj nuk kishin marré
rrogé mujore; 2 000 dollaré iu ndané profesoréve té Shkollés sé
Mesme “Abdyl Frashéri”, né Malishevé dhe 500 dollaré iu ndané dy
personave té sémuré pér shérim jashté vendit.*®

Edhe e pérditshmja “Bujku” e 23 gushtit 1991 do té shkruaj
se “Véllez€rit nga Struga dérguan 1 150 marka gjermane pér familjet e
rrezikuara né Malishevé”. ME 30 maj 1993, gazeta e pérditshme
“Bujku” shénon se SHHB “Néné Tereza” me seli né Strugé, do t’i
dérgojé ndihma SHHB “Néné Tereza”, dega né Malishevé.
“Véllazérisht pér festén e Kurban Bajramit, ju dérguan shumén prej 1
450 dm, 20 fr.zv. dhe 100 shilinga austriake”. “Ké&to mjete nga
véllezérit e Strugés do t’u shpérndahen 14 familjeve né Malishevé, té

8 Po aty.

® Gazeta “Rilindja”, Prishting, 31 maj 1991.

10 Bahtir Thagi, Malishevé - Ujévara e bamirésisé, Prizren, 2017, 19.
11 Gazeta “Bujku”, Prishting, 23 gusht 1991.

cilét kishin mé shumé nevojé”.!? Shoqata Bamirése Humanitare “Néné
Tereza” né€ Strugé, aktivitetin e saj e mbéshteste né singeritetin e madh
té anétaréve dhe humanistéve dhe bamirésve té tjeré nga Struga e
rrethina. Por edhe kjo shoqgaté né veprimtariné dhe aktivitetin e saj ka
ndeshur né shumé peripeci e pengesa gé iu béheshin nga institucionet
dhe individé té caktuar, né radhé té paré té pushtetit né Magedoni,
pushtetit té atéhershém serb, si edhe nga individé gé i kishin shijuar té
mirat e Kosovés.

Duke pérshkruar keqtrajtimet gé i kané pérjetuar aktivistét e
késaj shogate do té pérkujtojmé njé rast tragjik, se gjaté dérgimit té
ndihmave pér né Kosové, njé fémijé 2-vjecar, Dritan Bekim Hani, i
cili ende nuk dinte se né ¢faré misioni shkonte, ra viktimé, kurse tre té
tjerét (Ami Hani, gjyshi i fémijés dhe shofer i veturés, Valbona (néna)
dhe Irfan Vlashi), do té pésojné Iéndime té rénda né aksidentin né
komunikacion né aférsi té Ferizajt, mé 15 néntor 1991, kur kamioni i
policisé serbe ia pret me géllim rrugén veturés me regjistrimin e Ohrit,
e cila dérgonte ndihmén humanitare me rreth 100 mijé marka
gjermane pér skamnorét e nevojtarét e Kosovés. Fatmirésisht kéto
mjete pér mrekulli nuk do té bien né duart e policisé, sepse kéto mjete
i ka pasur té fshehura pér trupi néna e fémijés gé humbi jetén né kété
aksident tragjik, té cilat né fund do t’i pranojné aktivistét e SHHB
“Néné Tereza” né Prishting.'?

Po né kété kohé, aty nga mesi i muajt néntor 1991, njé grup
bamirésish nga Livadhia e Strugés do té dérgojné shumén prej rreth 25
mijé dm, té cilat mjete do té dorézohen né Sindikatén e Ndérmarrjes
Ndértimore “Ramiz Sadiku” né Prishtin€, t€ cilét prej kohésh nuk
kishin marré rrogat e tyre.}* Ndihmat humanitare nga Struga do té
vazhdojné edhe né vitet gé pasuan. Duke iu referuar arkivit t¢ SHHB
“Néné Tereza” né€ Strugé€, né€ vecanti Raportit financiar té pérgatitur

2 Irfan Vlashi, nga Struga, lin. 1938, Kujtime, “Kryetar i SHHB “Néné Tereza”-
Strugé, dhéné autorit mé 25 prill 2015.

13 Po aty.

14 Arkivi i SHHB “Néné Tereza” - Strugé, Dokumentet e vitit 1991-1992.



384 | NDIHMAT HUMANITARE TE STRUGANEVE PER KOSOVEN (1990-1999)

nga prof. dr. Agni Dika, gé aso kohe ishte ndér themeluesit dhe anétar
1 Kryesis€ Qendrore t¢ SHHB “Néné Tereza” né Prishting€, né
periudhén 1990-1994 pér né Republikén e Kosovés jané dérguar: 276
mijé marka gjermane, 66 764 fr.zv, 91 359 dollaré amerikané, 176 025
kg miell, 1 130 kg grosh, 1 175 litra vajra ushgimorg etj.*®

Njé pérkushtim té vecanté struganét, né vecanti aktivistét e
bamirésit e SHHB “Néné Tereza” né vitet 1992-1993 do té kené ndaj
té rinjve kosovaré gé asokohe shérbenin né APJ dhe gé pas nisjeve té
luftérave né ish-Jugosllavi ishin larguar nga kazermat ushtarake ku
shérbenin.

Pas eskalimit té luftérave, né verén e vitit 1992, gé pérfshin jo
vetém Slloveniné e Kroacing, por edhe Bosnjé-Hercegovinén, njé
numér i konsiderueshém i ushtaréve shgiptaré nga Kosova gé e
Iéshuan APJ-né, ushtri kjo tanimé e shndérruar né njé “pérbindésh”
serbo-cetnike dhe pér njé kohé do té strehoheshin népér gytetet e
Kroacisé, pérmes organizatave té ndryshme ndérkombétare, do té
dérgohen mé pas né Shqipéri. Ata atje, né njé masé té madhe ngelén
pa mjete, pa ushgime e veshmbathje dhe pa pérkujdesje té nevojshme
shéndetésore. Né vitin 1992 grupit té kosovaréve ushtaré té vendosur
né Labinot afér Elbasanit, SHHB “Néné Tereza” nga Struga do t’u
ofrojé ndihma té konsiderueshme né veshmbathje, medikamente,
mijete sanitare pér higjiené personale etj.® Kéto momente humanitare
e bamirésie 1 konfirmon edhe relacioni i Misto Marko (njé humanist i
shquar, mjek e dramaturg pogradecar), i cili né vitin 1992 i dérgon
kérkesén (njoftimin) Bashkisé sé Pogradecit, ku né mes tjerash shénon
se SHHB “Néné Tereza” né Strugé€, ndihmon té rinjté kosovaré qé
ishin strehuar né Labinot té Elbasanit, né prag té luftés.!” Edhe gjaté
vitit 1993, SHHB “Néné Tereza” - Strugé, vendosi qé detyrimisht t’i
strehojé mbi 450 té rinj ushtaré kosovaré, gé ishin arratisur nga

15 Po aty.

16 Jashar Pollozhani, Sekretar i SHHB “Néné Tereza”- Strugé, kujtime té dhéna
autorit mé 15 tetor, 2006.

7 Arkivi i SHHB “Néné Tereza” - Strugeé.

garnizonet ushtarake n€ Ohér, Kércové e Manastir dhe se “né asnjé
ményré nuk béné€ me 1 1€né né€ méshirén e fatit”.

Né gjysmén e dyté té vitit 1993, do té keté kérkesa té& shumta
pér strehim. Sipas disa shénimeve té pakonfirmuara, numri rezulton té
jeté mbi 400 persona kosovaré. Né njé dokument (procesverbal) qé
mban datén 03.08.1993, né mes tjerash shénohet se: “Njé numér i
madh i té rinjve kosovaré iu shmangen shérbimit ushtarak népér
garnizonet e APJ-s€. Aktivistét ¢ SHHB “Néné Tereza” - Strugé, né
ményré klandestine /té fshehté/ e kalojné kufirin pér né Shqipéri. Ne
béjmé pérpjekje qé kété problem sipas mundésisé ta
internacionalizojmé. Por, Qeveria e FIROM-it (ish RIJM-sé) nuk
shpreh gatishméri. Ne b&jmé pérpjekje pér shkurtimin e afatit kohor té
paragitjes té ushtaréve, té cilét duhej té géndronin népér hotele, ku
géndrimi vetém pér paraqitje pér ¢cdo naté kushtonte 3 dollaré, ndérsa
pér njé muaj kostoja pér ¢do person ishte tepér e larté, té cilat mjete
Shogata joné nuk éshté né gjendje qé t’i mbulojé”.!8

Edhe né njé dokument tjetér gé mban datén 15 prill 1993,°
lexojmé se: “Né mbledhjen e Kryesisé s€ zgjeruar t¢ SHHB “Néné
Tereza” ku merrnin pjesé edhe kryetarét e néndegéve, do t€ diskutohet
pér ushtarét kosovaré té larguar nga APJ-ja. Pas diskutimeve té
shumta, né fund té mbledhjes do té vendoset me unanimitet qé
sekretari i Shoqatés, J. Pollozhani, autorizohet gé t’i keté nén kujdesje,
pér t’i ndihmuar ushtarét e larguar nga APJ-ja dhe njéherit té gjitha
ndihmat té evidentohen. Né kété mbledhje u tha se gjaté vitit 1992, né
Shqipéri kaluan kufirin dhe u mbéshtetén rreth 270 ushtaré, ndérkag
népér fshatrat e Strugés gjaté 1993 kérkesat jané akoma mé té médha,
rreth 400 persona. Shumica e kétyre té rinjve do té vendosen népér
fshatrat rrézé maleve, si né Zagracan, Bixhova, Shumé, Veleshtg,
Tatesh i Epérm, Dobovjan etj., vende kéto larg rrezikut dhe pér mos
me réné né sy té policisé gé i ndigte kémba-kémbés, sidomos té
policisé ushtarake.

18 Po aty.
19 Po aty.

Edhe viti 1993 pér Kosovén dhe mé gjeré ishte tragjik. Gjaté
njé harku kohor té shkurtér ndodhén dy tragjedi ajrore, té cilét né
bordin e tyre kishin mé shumé se 200 pasagjeré, shumica shqiptaré
nga Kosova. Aksidenti i paré ajror ndodhi mé 5 mars 1993 né aférsi té
aeroportit t¢ Shkupit dhe i dyti mé 23 néntor 1993 né aférsi té Ohrit.
Kuptohet se pas tragjedive, té aférmit e viktimave do té dynden né
Strugé, pér t’i marré trupat e pajeté té té aférmve té tyre.

Né kéto momente té dhimbshme e tragjike, struganét jo vetém
gé i strehuan népér familjet e tyre, ndané dhimbjen sé bashku, por,
edhe i shogéruan téré ato dité gé géndruan né Strugé e Ohér, derisa i
identifikuan trupat e pajeté, t& djegur e t& copétuar té viktimave.?
“Viti 1998, ishte viti i shpérthimit pér Kosovén”.?! “Ky problem moti
i neglizhuar né zemér té Evropés, qé nga Konferenca e Ambasadoréve
né Londér mé 1913, mé né fund u bé céshtje ndérkombétare me
réndési, pér shkak t€ njé varg premisash”, - thekson analisti i njohur
amerikan/J. Bugejski, “si p.sh. frustrimet e shqiptaréve, provokimet
serbe, forcimi i UCK-sé dhe pérpjekjet déshpéruese té Millosheviqit
pér t’i mbajtur tok mbeturinat ose pjesét e mbetura nga Jugosllavia e
Titos”. “Viti 1999 do té tregohet vit edhe mé kritik pér t&€ ardhmen e
Kosovés, pér mbijetesén e Federatés artificiale (Serbi e Mali i Zi) dhe
pér evoluimin e operacioneve té sigurimit t¢ NATO-s”. Analisti
amerikan J. Bugajski vazhdon: “Komuniteti ndérkombétar
ballafagohet me Kkatér opsione té mundshme né rajon: a.
mosintervenimi; b. angazhimi humanitar; c. ndérhyrja e limituar ose e
kufizuar, dhe ¢. okupimi i ploté ushtarak”.

Opsioni i paré, mosintervenimi né fillim té vitit 1999 po béhet
tani i pavleré. Pérpjekjet e vazhdueshme pér té shtyré dialogun
ndérmjet lideréve serbé dhe atyre shqiptaré nuk po e shpie askund
céshtjen. Opsioni i dyté, angazhimi i humanitaréve, vetém se mund té
ngjallte tmerret e Bosnjés. Mobilizimi i pérpjekjeve humanitare
ndérkombétare pér viktimat gé vuajné né Kosové, pa ndonjé iniciativé

20 Po aty.
2L ). Bugajski, “Shpérthimi né Kosové” né gazetén “Flaka”, 13 janar 1999, 11.

pér sigurimin e tyre, vetém se do ta zgjasé automatikisht konfliktin
dhe do t’i japé drité jeshile (té gjelbér) terrorizmit shtetéror.

Opsioni i treté, ndérhyrja ushtarake e kufizuar, pérfshiré edhe
bombardimin e pozicioneve té ushtrisé serbo-jugosllave, mund té
krijonte vetém pérkohésisht siguri.??

Né fillim té vitit 1999, po béhej e garté se vetém njé okupim i
zgjatur ushtarak, i pércjellé me njohjen e statusit kalimtar t¢ Kosovés
si protektorat ndérkombétar”-, pérfundon J. Bugajski, do té sigurojé
gjasat pér page e siguri. Vetém njé vendosje afatgjate e forcave té
NATOS-s do té ndihmojné gé t¢ mundésohet njé siguri pér civilét dhe
do t& lejojé qé t& implementohet njé zgjidhje e géndrueshme”.?®

Pas intervenimit t&¢ NATO-s, forcat serbe kryen gjenocid té
paparé ndaj popullit shgiptar né Kosové, té cilét pér té shpétuar kokén
u detyruan té léshojné vatrat e tyre shekullore dhe té vendosén né
Shqipéri, né Trevat Lindore shqgiptaren (Magedoniné Peréndimore)
dhe né diasporé. Njé pjesé do té vendosén edhe né Strugé e rrethiné
(rreth 9 mijé persona).* Né dhjetéditéshin e treté t& muajit mars té
vitit 1999, e téré popullsia shqiptare, shogatat dhe subjektet politike e
té ndryshme shqgiptare né komunat: né Veleshté, Labénishté, né
Dollogozhdé e né Strugé, do té vendosen né lévizje té gjithé
mekanizmat pér t’u dalé né ndihmé dhe pér t’i strehuar té débuarit,
véllezérit kosovaré, té cilét me dhuné ishin té detyruar té largohen nga
vatrat e tyre. Edhe pse numri i té ardhurve kétu né Strugé, pas masave
dhe dhunés sé ushtruar nga forcat serbe, nuk ishte edhe aq i madh,
popullata, shogatat dhe subjektet politike té ndryshme té kétyre viseve
do té mobilizohen masovikisht né pritjen e njé fluksi mé té madh té té
débuarve nga Kosova. Mé 25 e 26 mars 1999 ka pasur paralajmérime
se ky fluks do té ishte shumé mé i madh, madje jané pérmendur edhe
shifra prej disa mijérash té débuar, té cilét né ¢cdo moment priteshin

2 Po aty.

24 Zejnulla Qyra, Struga pér Kosovén...; Nuri Rexhej “Burri i halleve”, Tetove,
2017.



388 | NDIHMAT HUMANITARE TE STRUGANEVE PER KOSOVEN (1990-1999)

nga struganét pér té ardhur dhe pér t’u vendosur kétu né komunén e
Veleshtés, ku banorét vendas kané gené né gatishméri té presin rreth 1
mijé té débuar me dhuné nga Kosova, por, ata si¢ u informuan mé
voné, shumica e kétyre késaj radhe jané ndaluar né Gostivar e
Kércové. Banorét e fshatit Veleshté, ato dité ishin té gatshém qé té
gjithé t’i pranojné pa pérjashtim, prandaj késhillit vendor té ngritur pér
kété géllim i jané paragitur njé numér shumé i madh i té interesuarve
pér t’i strehuar ata “hallexhinj” népér shtépité e tyre.? Edhe né
komunén e Llabénishtit, e sidomos né até té Sollogozhdés, ndihej njé
mobilizim i shtuar pér pritjen e té débuarve.?

Duke pritur ardhjen e fluksit t¢ madh té t& débuarve nga
tragjedia kombétare e Kosovés, edhe struganét u detyruan té
organizoheshin, pér t’i ndihmuar nevojtarét qé po shtoheshin dita-
dités. Fillimisht ndonése té paorganizuar, mé 30 mars 1999, né Strugé
do té takohen disa subjekte pérgjegjése né trevén toné, me ¢’rast do té
formojné Késhillin Qendror t& Emergjencés né Strugé, i cili pérbéhej
nga 15 anétaré: PPD, 2 anétaré; PDSH, 2 anétaré; SHHB “Néné
Tereza”, Strugé, 2 anétaré; SHH “El Hilall”, dega né Strugé, 2
anétaré, 2 deputetét e zonés, njé ministér e njé zv.Ministér, si dhe 3
kryetarét e komunave Labénishté, Veleshté e Dollogozhdé, ndérsa
kryetar do té caktohet Myftiu Megail Osmani. Pra, Késhilli Qendror i
Emergjencés né Strugé u themelua mé 30 mars 1999, dhe u vendos né
lokalet e myftinisé né Strugé, ndérsa né té gjitha vendbanimet
shqiptare u formuan nénkéshillat e emergjencés, té cilat merreshin me
vendosjen, sigurimin e gjérave ushgimore, me veshjet dhe gjéra té
tjera, pér rreth 9 mijé té zhvendosur kosovaré. Pas ardhjes dhe
vendosjes sé kosovaréve, Késhilli Qendror i Emergjencés kujdes té
vecanté do t’i kushtojé shérbimit shéndetésor. Duke shfletuar arkivin e

% Zejnulla Qyra, Struga pér Kosovén.
% Xhabir Qazimi nga Labénishta e Strugés, lind 1940, kujtime dhéné autorit, 15 maj
2000.

SHHB “Néné Tereza” né Strugé?’, né mes té tjerave gjetém edhe dy
dokumente té réndésishme:

a) Né dokumentin e paré ishin té shénuara aktivitetet e
Shogatés Humanitar Bamirése ‘“Néna Terez€” gjaté periudhés sé
Luftés né Kosové, e cila éshté zhvilluar né tri faza: 1. vendosja, 2.
furnizimi (ushqgimi) dhe 3. kthimi i té débuarve né vatrat e tyre. Gjaté
késaj periudhe Shogata HB “Néné Tereza” ka shpérndaré pér
kosovarét rreth 2 (dy) milioné kg artikuj ushgimoré e veshmbathje, té
cilat do té shpérndahen népér té gjitha qytetet dhe kampet né
Magedoni, ku ishin té vendosur refugjatét kosovaré. Shogata HB
“Néné Tereza” Strugé, gjaté késaj kohe do té kujdeset pér rreth 125
mijé té débuar kosovaré. Gjaté késaj kohe, por edhe mé paré, kjo
Shoqgaté ka kontaktuar né vazhdimési me shogatat e tjera evropiane
(ndérkombétare). Kjo shogaté kontingjentin e fundit e ka dérguar né
Kosové, pesé (5) dité para pérfundimit té luftés (rreth dt. 6 gershor
1999), ndérkaq kontingjenti i késaj Shoqate do té jeté i pari gé hyné né
Kosové pas lufte, sé bashku me forcat e NATO-s.

b) Né dokumentin e dyté béhej fjalé pér kujdesin e vecanté gé i
kushton KQE, pas ardhjes dhe vendosjes sé kosovaréve né shérbimin
shéndetésor. Pak histori: gé né fillim té viteve té ‘90-ta té shek. XX,
udhéhegésia e Shoqatés duke e parandjeré se né té ardhmen e afért né
trevat shqgiptare do té ndodhin gjéra té tmerrshme, me mjete vullnetare
ngritén Poliklinikén né fshatin Veleshté (e inauguruar mé 18 gusht
1995) dhe dy ambulanca: né Dollogozhdé (28 korrik 1993 dhe né
Tatesh té Poshtém mé 1999).28 Né kéto objekte shéndetésore si edhe
né shumé klinika private e ordinanca té cilat punonin né Strugé, gjaté
kohés sé eksodit kosovar do té kryhen vizita t¢ shumta mjekésore,
analiza laboratorike, operacione kirurgjike, lindje dhe shumé shérbime
té tjera pa pagesé. Né periudhén prill-gershor 1999, njé kujdes té
vecanté do t’i kushtohet edhe arsimit t€ fémijéve kosovaré. Duke
filluar nga ditét e para té muajit prill numri i fémijéve té débuar

27 Arkivi SHHB “Néné Tereza”- Strugg.
2 Po aty.

kosovaré edhe né rajonin e Strugés do té rritej. Né kété drejtim rritej
edhe numri i nxénésve nga Kosova. Né fillim Ministria e Arsimit
vendosi gé té gjithé nxénésit té pranohen né objektet shkollore, té
béhet evidentimi i tyre népér ditaré té vecanté, derisa té rregullohej
statusi i tyre juridik. Ministria e Arsimit vendosi gé ky vit shkollor té
vazhdojé deri mé 30 gershor, duke filluar nga 1 prilli deri mé 30
gershor pér shkak se pér té gené viti me programe té shkurtuara
shkollore, duhet té jeté patjetér tre muaj mésim.?® Enti Pedagogjik
Republikan béri pérgatitjen e plan-programeve té shkurtuara apo té
cunguara. Né fund té vitit shkollor shumica e nxénésve pranuan
déftesa té vecanta té hartuara nga Ministria e Arsimit. Té gjitha
shkollat u pajisen me mjete plotésuese, me banka dhe Kkarrige,
donacione nga UNICEF-i. Gjithashtu béhej furnizimi i nxénésve me
ushgime nga Shoqgéria e Hapur Soros.

Né Strugé numri i pérgjithshém i nxénésve kosovaré ishte 979
nxénés né shkollat fillore, 9 nxénés né paralele parashkollore dhe 326
nxénés né shkollé t& mesme. Dallohej shkolla “Naim Frashéri” né
Dollogozhdé me 288 nxénés, Shkolla “Zini Hani” né Veleshté me 231
nxénés, shkolla “Véllezérit Milladinové” né Strugé me 229 nxénés
dhe shkolla e mesme “Niko Nestor” me 326 nxénés. Nxénésit
kosovaré té cilét ishin vendosur me familjet e tyre népér fshatrat e
Strugés dhe vazhdonin procesin mésimor né gjimnazin e Strugés,
shpenzimet e udhétimit i mbulonte SHHB “Néné Terezé” né Strugg, e
cila u ndante triska né vend té té hollave, pér té eliminuar eventualisht
ndonjé kegpérdorim té rastésishém.

Pas luftés Shoqata Humanitare Bamirése “Néné Tereza” né
Strugé, duke e vazhduar bashképunimin me shoqatat ndérkombétare
evropiane, ndihmén mé té madhe nga donatorét e ka dérguar né
Kosové dhe vetém njé pjesé shumé té vogél e ka mbajtur pér
nevojtarét tané né Magedoni. Né kuadér té késaj ndihme nga shoqgatat
ndérkombétare evropiane u punua né ndértimin e fshatit Krushé e

2 Fejzulla Shabani, zv.ministér né Qeveriné e RM-sé né gazetén “Flaka”, 20 prill
1999.

Madhe né€ Kosové. Pra edhe pas luftés, SHHB “Néné Tereza-Strugé,
sipas shénimeve qgé ruhen né Arkivin e késaj Shogate né periudhén
18.06. deri 31.12.1999 né Kosové do té dérgohen mbi njé mijé toné
ushgime e veshmbathje, si: 696 mijé kg miell, 50 800kg sheger, 40
310kg fasule, 119 706kg makarona, 83 328 litra vaj ushgimoré, 36
392 marmelata, 20 025 qumésht pluhur, 26 mijé buké, 298 020
pashteta/konserva dhe materiale té tjera.*°

